
భారత ఉప రాష్ట్రపతి గాబన్, సెనెగల్ మరియు 

ఖతార్ పర్యటన   (మే 30-జూన్ 07, 2022) 
మే 26, 2022 
 

1. భారత ఉప రాష్ట్రపతి శ్రీ ఎం. వెంకయ్య నాయుడు 2022 మే 30 నుండి 

జూన్ 07 వరకు గాబన్, సెనెగల్ మరియు ఖతార్ లో పర్యటించనున్నారు. ఆయన 

వెంట ఆరోగ్య మరియు కుటుంబ సంక్షేమ శాఖ సహాయ మంత్రి డా. భారతి 

ప్రవీణ్ పవార్ ఇంకా ముగ్గురు పార్లమెంట్ సభ్యులు శ్రీ సుషీల్ కుమార్ 

మోదీ (రాజ్య సభ), శ్రీ విజయ్ పాల్ సింగ్ తోమర్ (రాజ్య సభ) మరియు 

శ్రీ పి. రవీంద్రనాథ్ (లోక్  సభ)తో సహా ఉన్నత స్థాయి ప్రతినిధి బ ందం 

కూడా ఉంటుంది. 
 
2. ఈ మూడు దేశాలకు కూడా ఉప రాష్ట్రపతి స్థాయిలో భారత్  నుండి ఇది 

మొట్టమొదటి పర్యటన కానుంది. గాబన్ మరియు సెనెగల్ కు భారత్ నుండి 

ఇది మొట్టమొదటి ఉన్నత స్థాయి పర్యటనగా కూడా నిలుస్తుంది. గాబన్ 

మరియు సెనెగల్ పర్యటనలు ఆఫ్రికాతో భారత్ సంబంధాలకు 

నూతనోత్తేజాన్ని అందించనున్నాయి అలాగే ఆఫ్రికా ఖండం పట్ల భారత్ 

నిబద్ధతను చాటిచెబుతాయి. ఖతార్ పర్యటన సందర్భంగా, ఇరు పక్షాలు తమ 

దౌత్య సంబంధాల ఏర్పాటుకు సంబంధించి 50వ వార్షికోత్సవాన్ని 

జరుపుకోవడానికి సన్నద్ధమవుతున్నాయి, ద్వైపాక్షిక సంబంధాలను ఇది 

మరింత పెంపొందించనుంది. ఈ మూడు దేశాల పర్యటన సందర్భంగా అనేక 

ద్వైపాక్షిక ఒప్పందాలు కూడా ఖరారయ్యే అవకాశం ఉంది. 
 
గాబన్ కు అధికారిక పర్యటన (మే 30 – జూన్ 01, 2022) 
 
3. 2022 మే 30 నుండి జూన్ 01 వరకు ఉప రాష్ట్రపతి గాబన్ లో ఉంటారు. ఈ 

పర్యటన సందర్భంగా గాబన్ ప్రధాన మంత్రి గౌరవనీయ Ms. రోస్ 

క్రిస్టియన్ ఒసౌకా రాపొండాతో ఆయన ప్రతినిధుల స్థాయి చర్చలు 

జరుపుతారు. గాబన్ అధ్యక్షుడు గౌరవనీయ శ్రీ అలీ బాంగో ఆండింబాను అలాగే 



ఇతర ప్రముఖులను ఉప రాష్ట్రపతి కలుసుకుంటారు. గాబన్ లోని వ్యాపార 

వర్గాలతో కూడా ఆయన సంభాషించనున్నారు అలాగే ప్రవాస భారతీయులను 

ఉద్దేశించి ప్రసంగిస్తారు. 
 
4. భారత్ కు గాబన్ ముఖ్యమైన భాగస్వామ్య దేశంగా ఉంది. భారత్ మరియు 

గాబన్ రెండూ కూడా ప్రస్తుతం ఐక్యరాజ్యసమితి భద్రతా మండలి 

(యూఎన్ఎస్ సీ)లో తాత్కాలిక సభ్య దేశాలుగా వ్యవహరిస్తున్నాయి. 
2021-22 ఆర్థిక సంవత్సరంలో ద్వైపాక్షిక వాణిజ్యం 1.12 బిలియన్ 

డాలర్లకు చేరింది. ఇండియన్ టెక్నికల్ మరియు ఎకనమిక్ కోఆపరేషన్ 

(ఐటీఈసీ) అలాగే ఐసీసీఆర్ కింద భారత్ అందిస్తున్న స్కాలర్ షిప్ / 
శిక్షణా కార్యక్రమాలను అనేక మంది గాబన్ జాతీయులు 

కొనసాగిస్తున్నారు. 
 
సెనెగల్ కు అధికారిక పర్యటన (జూన్ 01-03, 2022) 
 
5. 2022 జూన్ 01-03 తేదీల్లో ఉప రాష్ట్రపతి సెనెగల్ లో ఉంటారు. ఈ 

పర్యటన సందర్భంగా ఆయన సెనెగల్ అధ్యక్షుడు శ్రీ మాకీ సాల్ తో 

ప్రతినిధుల స్థాయి చర్చలు జరుపుతారు. జాతీయ అసెంబ్లీ ప్రెసిడెంట్ 

గౌరవనీయ శ్రీ మౌస్తఫా నియాసే, ఇంకా ఇతర ప్రముఖులను కూడా ఉప 

రాష్ట్రపతి కలుసుకుంటారు. వ్యాపార రౌండ్ టేబుల్ కు కూడా ఆయన 

హజరవుతారు అలాగే భారతీయ కమ్యూనిటీని ఉద్దేశించి ప్రసంగిస్తారు. 
 
6. ఆఫ్రికన్ యూనియన్ కు ప్రస్తుతం సెనెగల్ అధ్యక్షత వహిస్తోంది. 
2021-22 ఆర్థిక సంవత్సరంలో భారత్-సెనెగల్ ద్వైపాక్షిక వాణిజ్యం 

1.65 బిలియన్ డాలర్లకు చేరుకుంది. వివిధ రంగాల్లో 350 మిలియన్ డాలర్ల 

విలువైన మొత్తం 16 రుణాలను అలాగే 305 మిలియన్ డాలర్ల విలువైన 

కొనుగోలుదారు రుణాలను భారత్ అందించింది. ఐటీఈసీ కింది భారత్ 

అందిస్తున్న సామర్థ్య నిర్మాణ ప్రోగ్రామ్ లు సెనెగల్ లో బాగా 

ప్రాచుర్యం పొందాయి. భారత్ మరియు సెనెగల్ తమ దౌత్య సంబంధాల 

ఏర్పాటుకు సంబంధించి 60వ వార్షికోత్సవాన్ని జరుపుకుంటున్నాయి. 
 
ఖతార్ కు అధికారిక పర్యటన (జూన్ 04-07, 2022) 
 
7. 2022 జూన్ 04-07 తేదీల్లో ఉప రాష్ట్రపతి ఖతార్ లో ఉంటారు. ఈ 

పర్యటన సందర్భంగా ఉప రాష్ట్రపతి ఖతార్ డిప్యూటీ అమీర్ గౌరవనీయ 



షేక్ అబ్దుల్లా బిన్ హమద్ అల్ థానీతో ప్రతినిధుల స్థాయి చర్చలు 

జరుపుతారు అలాగే ద్వైపాక్షిక సహకారాన్ని సమీక్షిస్తారు. పలువురు ఇతర 

ఖతార్ ప్రముఖులను కూడా ఈ పర్యటన సమయంలో ఉప రాష్ట్రపతి 

కలుసుకుంటారు. ఖతార్ లో వ్యాపార రౌండ్ టేబుల్ ను ఉద్దేశించి కూడా ఆయన 

ప్రసంగిస్తారు. ఉప రాష్ట్రపతి పర్యటనను పురస్కరించుకుని కమ్యూనిటీ 

స్వాగత కార్యక్రమాన్ని కూడా నిర్వహించనున్నారు, అక్కడ ఆయన 

ఖతార్ లోని విభిన్న భారతీయ కమ్యూనిటీ సభ్యులను ఉద్దేశించి 

ప్రసంగిస్తారు. 
 
8. భారత్ మరియు ఖతార్ మధ్య చారిత్ర సంబంధాలకు ప్రజల మధ్య ఉన్న 

సంబంధాలు ముఖ్య భూమికను పోషిస్తున్నాయి. ఖతార్ లో 7,50,000 మంది 

భారతీయులు నివసిస్తున్నారు. ఇరు దేశాల మధ్య నెలకొన్న బహుముఖ సహకారం 

అనేది ఆర్థిక, ఇంధనం, పెట్టుబడులు, విద్య, రక్షణ మరియు సాంస్క తిక 

సంబంధాల్లో గణనీయమైన పురోభివ ద్ధిని సాధించింది. 2021-22 ఆర్థిక 

సంవత్సరంలో ద్వైపాక్షిక వాణిజ్యం 15 బిలియన్ డాలర్లను 

అధిగమించింది. గడిచిన రెండేళ్లలో వివిధ భారతీయ కంపెనీల్లో ఖతార్ కూడా 

2 బిలియన్ డాలర్లకు పైగా పెట్టుబడులు పెట్టింది. 
 
న్యూఢిల్లీ 
మే 26, 2022 
 

 

 

 

DISCLAIMER: This is an approximate translation. The original is available in English on MEA’s 

website and may be referred to as the official press release. 


